
 Ãàçåòà  Áåëàðóñêàãà  äçÿðæà¢íàãà  ¢í³âåðñ³òýòà www.gazeta.bsu.by

Ïåðàìîæöà V ³ ÕV Íàöûÿíàëüíûõ êîíêóðñà¢ äðóêàâàíûõ ÑÌI «Çàëàòàÿ ëiòàðà» 
¢ íàì³íàöûÿõ «Íàéëåïøàÿ øìàòòûðàæíàÿ ãàçåòà», «Íàéëåïøûÿ ìàòýðûÿëû 
íàâóêîâàé, íàâóêîâà-ïàïóëÿðíàé òýìàòûê³»

21 æí³¢íÿ 2024 ãîäà, ¹ 8 (2286)

ÏÀ ÑËßÄÀÕ ÏÐÛ¨ÌÍÀÉ ÊÀÌÏÀÍ²² – 2024 
Статыстычныя даныя пра прыёмную 
кампанію – 2024 

Стар. 3 Стар. 4

ÏÀÐÀÄÛ ÀÄÎÐÀÍÛÕ ÑÒÓÄÝÍÒÀ¡
Адораныя студэнты дзеляцца з абітурыентамі
вопытам навучання

Стар. 2

ÁÅËÀÐÓÑÊ²ß ØÊÎËÜÍ²Ê² ÑÊÀÐÛË² ÁÀÒ
Пра вынікі беларускіх навучэнцаў на міжнароднай 
алімпіядзе ў Вялікабрытаніі

Па слядах прыёмнай кампаніі – 2024

С
джэтную ôорму прынялі 2590 чалавек, на завоч-
ную – 104, а курсантамі ваеннага ôакультэта стаў 
71 чалавек. Акрамя таго студэнтамі дзённай платнай 
ôормы навучання сталі 1498 маладых людзей, а за-
вочнай платнай – 217. Тут конкурс склаў 1,64 чала-
века на месца.

ёлета для атрымання вышэйшай адука-
цыі на ўсе ôормы навучання ва ўніверсітэт 
паступілі 4617 абітурыентаў. Пры конкур-
се 1,7 чалавека на месца на дзённую бю-

– Прыёмная кампанія 2024 года прынесла не-
калькі тэндэнцый. Першая – значны рост прахад-
ных балаў, што пацвярджае матываванасць нашых 
абітурыентаў. Другая – павелічэнне прыёму на бю-
джэтную форму атрымання адукацыі на 459 месцаў, – 
адзначыў рэктар Андрэй Кароль.

Па яго словах, сярод гуманітарнага і сацыяльна-
эканамічнага блока спецыяльнасцяў БДУ ў абі-
турыенцкім топе знаходзяцца такія напрамкі, як 
«сусветная эканоміка» (395 балаў), «эканамічная 
інфарматыка» (394), «міжнароднае права» і «міжна-
родныя адносіны» (390). Што тычыцца спецы-
яльнасцяў, якія ахопліваюць дакладныя і прыро-
дазнаўчыя навукі, на першых пазіцыях «прыклад-
ная інфарматыка» (391), «інфарматыка» (384), 
«кібербяспека» (378) і «хімія лекавых злучэнняў» 
(372). Цікава, што ў параўнанні з мінулым го-
дам прахадныя балы павялічыліся на большасці 
спецыяльнасцяў.  Так,  напрыклад,  на спецы-
яльнасць «фундаментальная і прыкладная бія-
тэхналогія» прырост склаў 33 пункты, «хімію лека-
вых злучэнняў» – 23, «сусветную эканоміку» – 10.

А самы высокі конкурс падчас прыёмнай кампаніі 
быў адзначаны на спецыяльнасцях факультэта са-
цыякультурных камунікацый «графічны дызайн і 
мультымедыядызайн» (19 чалавек на месца), «ды-
зайн касцюма і тэкстылю» (8,5 чалавека) і «дызайн 
прадметна-прасторавага асяроддзя» (7,6 чалаве-
ка).

Традыцыйна ўнутраныя ўступныя іспыты прай-
шлі на пяці факультэтах (філалагічным, юры-
дычным, гістарычным, журналістыкі, ФСК) і ў МДЭІ 
імя А. Д. Сахарава.

Без экзаменаў ва ўніверсітэт былі прыняты не-
калькі катэгорый абітурыентаў. Сярод іх – перамож-
цы міжнародных і рэспубліканскіх алімпіяд (80 ча-
лавек), абітурыенты, якія паступалі на прыярытэт-
ныя для эканомікі спецыяльнасці (132) і педагагіч-
ныя напрамкі (48), выпускнікі Ліцэя імя Ф. Э. Дзяр-
жынскага БДУ (140), Нацыянальнага дзіцячага тэхна-
парка (21), Сувораўскага вучылішча і кадэцкіх класаў 
(8). Агульная лічба залічаных без экзаменаў сёлета 
павялічылася больш чым на 30%. 

Рэктар  адзначыў, што 92 % прынятых абітурыен-
таў БДУ маюць больш за 300 балаў. Першакурснікамі 
ўніверсітэта сталі і два чатырохсотбальнікі. Больш 
чым на 20 % павялічылася колькасць залічаных 
медалістаў і абітурыентаў, што маюць дыпломы 
каледжаў з адзнакай. Сёлета іх 860 чалавек. Акра-
мя таго, 46,4 % усіх залічаных у БДУ (1201 чалавек) 
з’яўляюцца выпускнікамі ліцэяў і гімназій. А ў су-
ме першакурснікі ўніверсітэта маюць 515 стабаль-
ных сертыфікатаў ЦТ і ЦЭ (найбольшая колькасць 
максімальных вынікаў па грамадазнаўстве (110) і 
матэматыцы (106)).

На большасць факультэтаў БДУ сёлета былі пада-
дзены і заяўкі на навучанне па мэтавым накіра-
ванні. Усяго на гэта прэтэндаваў 181 выпускнік 
устаноў сярэдняй адукацыі. Адзначым, што 19 
абітурыентаў з іх ліку скончылі школу з меда-
лём, а палова мае сярэдні бал атэстата 9 і болей. 
Заказчыкамі кадраў выступілі арганізацыі з розных 
абласцей Беларусі. У топе галін, адкуль сёлета най-
большая колькасць мэтавых накіраванняў, знахо-
дзяцца адукацыйныя структуры. Самыя буйныя ся-
род іх – упраўленне адукацыі Камітэта па адукацыі 
Мінгарвыканкама і Галоўнае ўпраўленне па аду-
кацыі Мінаблвыканкама. Таксама зацікаўлены ў 
падрыхтоўцы маладых спецыялістаў прадпрыем-
ствы «Інтэграл», «Планар», арганізацыі сілавых 
структур – Следчы камітэт, Дзяржаўны мытны 
камітэт, Міністэрства ўнутраных спраў. 

– Сёлета назіраўся рост абітурыентаў з іншых 
краін. Традыцыйна гэта абітурыенты з Расіі, Кітая, 
Туркменістана, Таджыкістана. У гэтым годзе ў БДУ 
паступілі прадстаўнікі Зімбабвэ, М’янмы, Турцыі. 
Таксама БДУ павысіў узровень экспарту адукацый-
ных паслуг. Па выніках бягучага квартала прыклад-
на на 30–40 % апярэджваем план, – кажа прарэктар 
па вучэбнай рабоце і інтэрнацыяналізацыі адукацыі 
Віктар Кочын.

Не абышоў увагай Віктар Паўлавіч і з’яўленне 
новых напрамкаў. У гэтым годзе ў БДУ адкрылі 
спецыяльнасці «міжнародная канфлікталогія», 
«краіназнаўства і перакладчыцкая дзейнасць», а 
таксама «міжнародная лагістыка».

Прарэктар заўважыў, што ў 2025 годзе БДУ будзе 
набіраць на два новыя напрамкі – «інтэлектуальная 
электроніка» (на ФРКТ) і «міжнародная эканоміка і 
гандаль» (на эканамічным факультэце).

– У цэлым прыёмная кампанія гэтага года прайшла 
дастаткова спакойна і планамерна. Усе супрацоўнікі 
і валанцёры выклаліся напоўніцу, – падагульніў пра-
рэктар.

Конкурс (чалавек на месца)

1,7

1,64

2,5

19
чалавек

«графічны дызайн і 
мультымедыя-

дызайн»

дзённую бюджэтную
форму

завочную бюджэтную
форму

дзённую платную
форму

Рэйтынг самых высокіх прахадных балаў 
(дзённая бюджэтная форма)

Прыродазнаўчыя спецыяльнасці

ФПМІ

ФПМІ

ФПМІ

ХІМФАК

Сацыяльна-эканамічныя і гуманітарныя  
спецыяльнасці

ФМА

ЭКАНАМФАК

ФМА

Рэйтынг самых высокіх прахадных балаў 
(дзённая платная форма)

ФПМІ

ФПМІ

ФМа

ХІМФАК

Колькасць залічаных абітурыентаў

2590
104

1498

213
212 *

–  на дзённую бюджэтную форму

–  на завочную бюджэтную форму

–  на дзённую платную форму

–  на завочную платную форму

–  іншыя год
4617

абітурыентаў

*

107 абітурыентаў на завочную платную форму для атрымання другой вышэйшай адукацыі (скарочаны тэрмін навучання).

 96 абітурыентаў на платную форму па хадайніцтве спартыўных федэрацый і саюзаў залічана дадаткова;
  8 замежных грамадзян за кошт грантаў;

1 грамадзянін Расійскай Федэрацыі (як асоба з грамадзянствам адной з краін СНД);

Дзённая бюджэтная форма ў лічбах

92% 46,4%

300+ балаў
па выніках ЦТ і ЦЭ

выпускнікі ліцэяў
і гімназій

100-бальных
вынікаў ЦТ і ЦЭ

515

860
абітурыентаў

з медалём і дыпломам 
з адзнакай

пераможцаў 

міжнародных і рэспубліканскіх
алімпіяд

80

У гэтым годзе чатырохсотбальнікамі, якія паступілі 
ў БДУ, сталі Дар’я Галамака і Руслан Хомчанка. 
Карэспандэнт газеты пазнаёмілася з імі.

Дар’я Галамака – выпускніца бабруйскай сярэд-
няй школы № 27 імя В. З. Харужай. Завяршыўшы ву-
чобу з залатым медалём, дзяўчына вырашыла па-
ступаць на эканамічны факультэт (спецыяльнасць 
«эканамічная інфарматыка»). Да ЦЭ і ЦТ дзяўчына 
рыхтавалася ў спакойным рытме: займалася сама-
стойна і з рэпетытарамі, паўтараючы матэрыял не-
пасрэдна перад самімі іспытамі.

Сваю ролю ў падрыхтоўцы адыграла і тое, што ў 
старэйшых класах Даша займала прызавыя месцы 
на алімпіядах па матэматыцы і англійскай мове. Та-
му апошнія гады больш увагі надавала заняткам па 
рускай мове. Вынікам сталі дыпломы I ступені аблас-
нога і III ступені заключнага этапу Рэспубліканскай 
алімпіяды па прадмеце.

– БДУ займае годныя пазіцыі ў рэйтынгу УВА як ў 
Беларусі, так і ва ўсім свеце. Мяркую, што менавіта 
тут я змагу раскрыцца ў новай галіне і паказаць 
свае магчымасці, – кажа Дар’я. – Спецыяльнасць 
выбірала таму, што яна адначасова сумяшчае ў са-
бе элементы эканомікі, SMM, лічбавага маркетын-
гу і праграмавання. Ужо зараз чакаю пачатку сту-
дэнцкага жыцця. Упэўнена, што будучыя чатыры га-
ды пройдуць на самым высокім узроўні: з новымі 
знаёмствамі, цікавымі мерапрыемствамі і карысным 
вопытам. 

Руслан Хомчанка скончыў гомельскую гімназію 
імя Б. Паскаля. А дакументы ён аднёс у прыёмную 
камісію юрфака (спецыяльнасць «правазнаўства»). 
Дарэчы, тое, што ў будучыні ён хоча займац-
ца юрыспрудэнцыяй, хлопец вызначыў для ся-
бе яшчэ ў 9 класе. «На ўсе сто» на экзаменах Рус-
лан здаў грамадазнаўства, рускую і француз-
скую мовы. Сакрэт, па словах абітурыента, крыец-
ца ў сістэматычнай падрыхтоўцы. Так, хлопец што-
тыдзень вырашаў тэсты мінулых гадоў па мовах. А 
грамадазнаўства штудзіраваў па падручніках за 9-11 
класы. 

Як і Дар’я, Руслан – удзельнік і пераможца алім-
піяд: у 9 класе ён атрымаў дыплом III ступені на за-
ключным этапе Рэспубліканскай алімпіяды па фран-
цузскай мове, а ў 11 класе – дыплом III ступені на 
абласным этапе Рэспубліканскай алімпіяды па рус-
кай мове і літаратуры.

– Правазнаўства дазваляе ў дастатковым аб’ёме 
пазнаёміцца з усімі галінамі права і, адпаведна, 
знайсці сябе ў любой з іх, – перакананы чатырох-
сотбальнік. – Пасля юрыдычнага факультэта БДУ, як 
мне здаецца, перад выпускніком адкрываецца шмат 
прафесійных магчымасцяў.

Падрыхтавала Ірына ІВАШКА

Парады адораных студэнтаў
ерад навучальным годам у першакурсні-
каў узнікае шмат сумненняў. Зусім  
нядаўна яны былі школьнікамі, але вось-
вось ужо распачнуць актыўнае студэнц-П

, ФГГ

Паступленне ў БДУ было марай Аліны з дзяцінства. 
Дзяўчына ўзгадвае, што яшчэ школьніцай яна з за-
хапленнем глядзела, наколькі актыўнае студэнц-
кае жыццё вядучай ВНУ нашай краіны, як шмат ва 
ўніверсітэце магчымасцяў для развіцця і як высока 
ацэньваюць дасягненні студэнтаў.

Цяпер яна магістрантка і стыпендыятка спецыяль-
нага фонду Прэзідэнта Рэспублікі Беларусь па сацы-
яльнай падтрымцы адораных навучэнцаў і студэнтаў. 
Аліна прызнаецца, што для яе гэта вельмі важная 
ўзнагарода і паказчык дасягненняў. На працягу 4 
гадоў вучобы дзяўчына прымала актыўны ўдзел як у 
грамадскай, так і ў навукова-даследчай дзейнасці і, 
вядома, не забывалася пра вучобу.

– За час навучання факультэт філасофіі і сацыяль-
ных навук стал для мяне другім домам, месцам, ку-
ды заўсёды прыемна вяртацца. Кіраўніцтва факультэ-
та, прафесарска-выкладчыцкі склад сваім прыкладам 
паказалі, наколькі важна любіць тое, чым ты займаеш-
ся, і матывавалі на скарэнне новых вышынь.

Навучанне ў БДУ падарыла Аліне магчымасць 
паспрабаваць сябе ў розных кірунках. З перша-
га курса яна арганізоўвала розныя мерапрыемствы, 
праходзіла разнастайныя курсы, не абмінала і дыя-
логавыя пляцоўкі. У час навучання на бакалаўрыяце 
дзяўчына была старшынёй прэс-службы і студэнцка-
га савета.

Для факультэта студэнтка не шкадавала сіл. Яна вя-
ла тэлеграм-канал ФФСН, займалася здымкай праф-

Студэнтка трэцяга курса прыгадвае, што ў выба-
ры ўніверсітэта яна не сумнявалася. Яшчэ напрыкан-
цы 8 класа Юлія зацікавілася геаграфіяй і вырашыла 
рыхтавацца да алімпіяды. Да падрыхтоўкі школьніца 
паставілася сур’ёзна. Са сваёй настаўніцай яна дадат-
кова займалася некалькі разоў на тыдзень, у тым ліку на 
выхадных і канікулах.

Зацятая вучоба прынесла плён. У 10 класе дзяўчына 
заняла трэцяе месца на заключным этапе алімпіяды 
па геаграфіі і патрапіла ў банк адоранай моладзі. У на-
ступным годзе школьніца вырашыла паглыбіць ве-

ды, пачала вывучаць любімы прадмет 
на англійскай мове і хутка зноў узяла 
дыплом 1 ступені на рэспубліканскай 
алімпіядзе. Дзякуючы гэтаму Юлія ста-
ла ўдзельнікам нацыянальнай каманды. 

Яна прыгадвае, што зборы праходзілі 
на базе факультэта. Тады школьнікам 
чыталі лекцыі па кліматалогіі, эка-
логіі, сацыяльна-эканамічнай геа-
графіі, геалогіі, дэшыфраванні спада-
рожнікавых здымкаў і яшчэ шмат чаго 
цікавага. Пасля гэтага Юлія атрымала 
бронзавы медаль на міжнароднай арэ-
не. За гэтыя вынікі ёй уручылі нагруд-
ны знак лаўрэата спецыяльнага фонду 
Прэзідэнта.

Да таго моманту дзяўчына дакладна 
вызначылася са сваёй будучай сферай 
дзейнасці і разглядала спецыяльнасці, 
звязаныя толькі з геаграфіяй. Пас-
ля паступлення ў БДУ ёй было важ-
на рэалізавацца ў навуковай сфе-
ры, таму студэнтка пачала актыўна 
ўдзельнічаць у розных універсітэцкіх 
мерапрыемствах. На першым кур-
се Юлія перамагла ў міжнароднай сту-
дэнцкай алімпіядзе Terra Incognita, дзе 
змагалася больш за 180 студэнтаў і 
магістрантаў з 17 ВНУ Беларусі, Расіі, 
Казахстана і Узбекістана.

У мінулым годзе Юлія далучылася 
да моладзевай летняй школы па ляс-
ной фітацэнталогіі SYLVAN-2023, якую 
арганізоўвае Інстытут эксперыменталь-
най геабатанікі НАН РБ. 

Цягам трох дзён студэнты дасле-
давалі глебы запаведнай зоны Бела-
вежскай пушчы і забіралі пробы з мэтай 
правесці далейшыя даследаванні на ба-
зе сваіх ВНУ. Пасля палявога этапу была 
апрацоўка вынікаў, а ў заключны дзень 
прэзентацыя і абарона праекта. Ся-
род удзельнікаў школы былі выкладчыкі 
і студэнты БДУ, студэнты і аспіранты 
СПбДУ, аспіранты Інстытута эксперы-
ментальнай геабатанікі.

– Для мяне гэта быў вельмі цікавы 
вопыт. Тым больш што ў тым годзе 
я была самай малодшай. Звычайна 
ў летняй школе ўдзельнічаюць толь-
кі пасля трэцяга курса, а на той момант 
я толькі скончыла першы.Таксама на 
конкурсе работ маладых вучоных між-

арыентацыйных відэа, арганізоўвала праект інтэрв’ю 
для абітурыентаў «ФФCHTALK» і дні адчыненых дзвя-
рэй, была спікерам «Студэнта на тыдзень». У выніку 
Аліна стала лаўрэатам конкурсу «Студэнт года» 2023 
года ў намінацыі «Лідар», паднамінацыі «Факультэт».

Таксама дзяўчына займалася і навукова-даследчай 
дзейнасцю. Аліна выступала на навуковых канферэн-
цыях як універсітэцкага, так і міжнароднага ўзроўню. 
У 2022 годзе была спікерам школы юнага сацыёла-
га. Удзельнічала ў міжнароднай школе даследчыкаў 
і аналітыкаў Нацыянальнага даследчага інстытута 
развіцця камунікацый і ў V летняй сацыялагічнай шко-
ле ВШССН «Сацыялогія сёння: практыка эмпірычных 
даследаванняў».

Магістрантка прызнаецца, што такое насычанае 
студэнцкае жыццё дазволіла ёй атрымаць каласаль-
ны вопыт для далейшай дзейнасці і творчага развіцця.

Будучым студэнтам БДУ Аліна раіць не баяц-
ца і спрабаваць сябе ў розных відах дзейнасці. Яна 
ўпэўнена, што ўніверсітэт прапануе магчымасці для 
развіцця сябе і ў навуцы, і ў творчасці.

– У нашым універсітэце вы можаце раскрыць па-
тэнцыял у тых галінах, пра якія раней не задумваліся. 
Спрабуйце новае, не адкладайце дасягненні на по-
тым. Памятайце, што час – гэта вельмі важны рэсурс, 
таму выкарыстоўвайце яго правільна, а таксама аба-
вязкова верце ў сябе і свае сілы!

народнага навукова-практычнага семінара «ГІС-
Нарач» Юлія заняла трэцяе месца. Праца арыента-
вана на вывучэнне вертыкальнага і гарызантальна-
га размеркавання кіслотнасці глеб Белавежскай пуш-
чы. Дзяўчына прызнаецца, што плануе і далей весці 
даследаванні глеб гэтай тэрыторыі.

– Я вучуся на спецыяльнасці «геаінфармацыйныя 
сістэмы», якая больш звязана з зямельным кадастрам, 
віртуальнымі картамі і геадэзіяй і толькі ўскосна з 
глебамі. Але ў пачатку першага курса мы вывучалі курс 
глебазнаўства, які мяне ўразіў і зацікавіў. У далейшым 
дзякуючы супрацоўнікам кафедры я і вырашыла за-
няцца даследаваннямі ў гэтай сферы.

У будучыні студэнтка плануе прайсці курсы пера-
падрыхтоўкі ў Інстытуце бізнесу БДУ, каб атрымаць 
дадатковую кваліфікацыю. Цяпер яна разглядае вэб-
дызайн. Гэта сфера адрозніваецца ад цяперашняй 
прафесіі, але студэнтцы цікава адкрываць для сябе не-
шта новае, развіваць кругагляд і творчыя навыкі. Тым 
больш што ўжо з гэтага курса на родным факультэце 
яна пачне вывучаць мовы праграмавання.

Спецыяльнасць, на якой Юлія вучыцца зараз, шмат-
гранная, і дзяўчына ведае, што можа паспрабаваць ся-
бе ў самай рознай дзейнасці. Тым не менш яна спа-
дзяецца, што яе размеркаванне ў першую чаргу будзе 
звязана з геадэзіяй.

Юлія раіць першакурснікам не прапускаць уні-
версітэцкія актыўнасці і святы, асабліва ў першы год 
навучання. Яны дапамагаюць пазнаёміцца не толькі з 
пазавучэбнай дзейнасцю БДУ, але і з новымі людзьмі.

– А абітурыентам нашага факультэта я раю пры-
ходзіць на дні адчыненых дзвярэй і ўдзельнічаць у 
«Студэнце на тыдзень». Там вы зможаце падрабязней 
даведацца пра сваю будучую спецыяльнасць і пагута-
рыць са старэйшымі таварышамі.

Ганна КАЗАКОВА

кае жыццё. Таму навучэнцы старэйшых курсаў 
і  магістранты з банка адоранай моладзі 
падзяліліся сваімі г історыямі навучання,
дасягненнямі і далі некалькі парад перша-
курснікам і абітурыентам.

– Міжнародная матэматычная алімпіяда – самае 
маштабнае мерапрыемства такога кшталту. Перамож-
цы падобных спаборніцтваў могуць паступаць ва УВА 
без экзаменаў, маюць перавагі пры працаўладкаванні, 
– патлумачыў трэнер каманды Дзмітрый Базылеў. 

Цікава, але для большасці ўдзельнікаў зборнай стар-
ты высокага ўзроўню не першы вопыт. Напрыклад, Іван 
Коршунаў заваяваў бронзавы медаль на алімпіядзе 
мінулага года, што праходзіла ў Японіі. Павел Цітоў, 
акрамя такога ж выніку, бронзавы медаліст спаборніцтва 
ў 2022 годзе. Міхаіл Райхман і Мацвей Вылягжанін – 
сярэбраныя прызёры 64-й Міжнароднай матэматыч-
най алімпіяды. У скарбонцы асабістых дасягненняў 
Максіма Арэшчанкі – серабро і бронза міжнароднай 
Жаўтыкаўскай алімпіяды, а на рахунку Максіма Ма-
настырскага – дыплом І ступені на Рэспубліканскай 
алімпіядзе па матэматыцы. 

Пасля таго, як хлопцы перавялі дух, вярнуўшыся ў 
Беларусь, мы пазнаёміліся з некаторымі з іх. 

Міхаіл Райхман скончыў 10 клас. На 65-й Між-
народнай матэматычнай алімпіядзе ў асабістым за-
ліку ён замацаваўся на 11-12 пазіцыі. А цікавасць да 
прадмета, як аказалася, Міша адкрыў для сябе яшчэ ў 
3 класе. І, пачынаючы са школьных этапаў алімпіяды, 
дайшоў да выступленняў на рэспубліканскім узроўні. 
Да гэтага міжнароднага старту ён рыхтаваўся як на збо-
рах, так і самастойна. Школьнік кажа, што асабліва не 
задумваўся над стратэгіяй сістэматызацыі ведаў, про-
ста заўсёды шмат трэніраваўся ў рашэнні задач. 

– На алімпіядзе вельмі здзівіла вялікая колькасць 
людзей, якія гаварылі па-руску, сярод арганізатараў-
англічан. Там мы шмат з кім пазнаёміліся, і я нават 
сустрэў свайго былога аднакласніка, які некалькі гадоў 
назад пераехаў у іншую краіну, – узгадвае Міхаіл. 

Старэйшы сябар хлопца Мацвей Вылягжанін так-
сама цікавіцца матэматыкай з малодшага школьна-
га ўзросту, а на рэспубліканскіх алімпіядах выступаў з 
8 класа. У многім на гэта паўплывала яго сям’я: дзя-
дуля – доктар фізіка-матэматычных навук, а такса-
ма матуля і тата – кандыдаты фізіка-матэматычных на-
вук, выкладчыкі факультэта прыкладной матэматыкі і 
інфарматыкі БДУ. І на рахунку хлопца, акрамя залатога 
медаля гэтага года, серабро на 64-й Міжнароднай ма-
тэматычнай алімпіядзе.

Хлопец кажа, што падчас падрыхтоўкі ў першую чар-
гу стараўся рабіць ухіл на задачы, якія даваліся яму ця-
жэй за астатнія. Такім раздзелам для Мацвея была тэ-
орыя лічбаў. На алімпіядзе заданне з гэтага напрам-
ку было пад нумарам 2, і юнак добра з ім справіўся. А 
вярнуўшыся са спаборніцтва, Мацвей вырашыў працяг-
нуць сямейную дынастыю і аднёс дакументы ў прыём-
ную камісію ФПМІ.

– Думаю, што такія перамогі – гэта самы лепшы факт, 
які апісвае цябе ў матэматычным асяроддзі. Яны даюць 
табе аўтарытэт, а калі ты яшчэ і выкладаеш – выклікаюць 
павагу студэнтаў, – адзначае Мацвей. – Заўважыў, што ў 
мінулым годзе я значна болей хваляваўся, прысутнічала 
менш упэўненасці ў сабе. Гэтым жа разам быў сабра-
ным і спакойным. А пасля рашэння задач было цікава 
камунікаваць з іншымі ўдзельнікамі, слухаць аповеды 
пра тое, як алімпіяды праходзяць у іх краінах. 

Ірына ІВАШКА

Зборная Беларусі заняла пятае месца са ста дзе-
вяці ў камандным заліку. Адметна, што за ўвесь пе-
рыяд удзелу беларускіх каманд у спаборніцтве збор-
ная бягучага года паказала найлепшы вынік (да гэ-
тага найвышэйшага поспеху беларускія школьні-
кі дасягнулі ў 1999 годзе з трыма залатымі і трыма 
сярэбранымі медалямі, заняўшы 6-е месца сярод ка-
манд з 81 краіны). 

Традыцыйна калектыў удзельнікаў сфарміравалі 
па выніках рэспубліканскай алімпіяды па матэма-
тыцы і вучэбных збораў, што адбываліся пасля яе. З 
васямнаццаці самых лепшых школьнікаў, якіх адабралі 
сярод навучэнцаў 9, 10 і 11 класаў, на міжнародны 
старт выйшлі шасцёра наймацнейшых. Так, у склад 
зборнай увайшлі прадстаўнікі сталічнай гімназіі № 41 
імя В. Х. Сярэбранага Мацвей Вылягжанін і Міхаіл 
Райхман, гімназіі № 2 Віцебска – Іван Коршунаў, 
Мацвей Арэшчанка і Максім Манастырскі, а такса-
ма выпускнік гомельскай гімназіі № 51 Павел Цітоў. 
Трэнерамі хлопцаў сталі загадчык кафедры геаметрыі, 
тапалогіі і методыкі выкладання матэматыкі механіка-
матэматычнага факультэта Дзмітрый Базылеў і вы-
кладчык «ЮНІ-цэнтра-XXI» ФПМІ Давід Змяйкоў. 

Само спаборніцтва заняло два турнірныя дні. За 
гэты час старшакласнікі павінны былі рашыць шэсць 
задач, якія ахоплівалі розныя галіны школьнага кур-
са матэматыкі: тэорыю лічбаў, геаметрыю, алге-
бру і камбінаторыку. У выніку з залатымі медалямі з 
Вялікабрытаніі вярнуліся Мацвей Вылягжанін, Міхаіл 
Райхман, Іван Коршунаў і Павел Цітоў; з бронзавымі 
ўзнагародамі – Максім Манастырскі і Мацвей Арэш-
чанка. 

Беларускія школьнікі скарылі Бат
ядаўна ў Вялікабрытаніі завяршылася 65-я 
Міжнародная матэматычная алімпіяда (IMO-
2024). Са спаборніцтва, што сёлета прымаў 
англійскі горад Бат, беларускія школьнікі Н

Міжнародная матэматычная алімпіяда – 
найстарэйшае з міжнародных прадметных 
спаборніцтваў. Упершыню яна адбыла-
ся ў Румыніі ў 1959 годзе. З таго часу, за 
выключэннем 1980 года, алімпіяда право-
дзіцца штогод. Беларускія каманды пры-
маюць у ёй удзел з 1992 года.

Карэктар Ганна Яўгенаўна РАК

прывезлі чатыры залатыя і два бронзавыя медалі. 
Дарэчы, адзін з юнакоў-пераможцаў пасля вяртання 
ўжо паспеў стаць першакурснікам БДУ.

Прэзідэнт наведаў агракамбінат «Юбілейны» ў 
Аршанскім раёне Віцебскай вобласці

Прэзідэнт з працоўным візітам наведаў Шклоў-
скі раён Магілёўскай вобласці, Смалявіцкі ра-
ён Мінскай вобласці, Петрыкаўскі і Мазырскі 
раёны Гомельскай вобласці

Аляксандр Лукашэнка ўнёс у Парламент зако-
напраект аб змякчэнні крымінальнай адказна-
сці па шэрагу злачынстваў

У Рэспубліканскім навукова-практычным цэн-
тры дзіцячай хірургіі ўпершыню ў краіне пра-
вялі аперацыю па карэкцыі рэдкага прыро-
джанага пароку сэрца дзіцяці

У Беларусі зменены ўмовы рэалізацыі насель-
ніцтву дзелавой драўніны

Выдавецтва «Адукацыя i выхаванне» падрыхта-
вала настольную гульню пра Беларусь

| НАвіны

Залаты прызёр 65-й Міжнароднай
матэматычнай алімпіяды

Загадчык кафедры геаметрыі, тапалогіі і 
методыкі выкладання матэматыкі ММФ БДУ

Залаты прызёр 65-й Міжнароднай
матэматычнай алімпіяды

Дасягненні

Інстытут бізнесу БДУ аб’яўляе конкурс на замяшчэнне 
наступных пасад ПВС:

Найменне пасады  
і кафедры

Тэрмін 
абрання  

на пасаду1

Загадчык кафедры прававых і гуманітарных 
дысцыплін 

5 гадоў

Загадчык кафедры інавацыйнага кіравання 5 гадоў
Дацэнт кафедры прававых і гуманітарных 
дысцыплін

5 гадоў

Месца (адрас) прыёму заявы для ўдзелу ў конкурсе: 
220004, г. Мінск, вул. Шпалерная, 7, каб. 203, да 19 верасня. 
Месца (адрас) і дата правядзення конкурсу: 220004, г. Мінск, 
вул. Шпалерная, 7, каб. 213, да 19 кастрычніка.

1(дацэнт, прафесар, намеснік загадчыка агульнаўніверсітэцкай 
кафедры, загадчыка кафедры)

Найменне 
пасады

Кваліфікацыйныя патрабаванні да пасады паводле 
АКДП і службовай інструкцыі

Загадчык Вышэйшая адукацыя, навуковая ступень доктара ці 
кандыдата навук, наяўнасць навуковых прац ці 
вынаходстваў, патэнтаў, стаж працы на пасадах 
педагагічных, навуковых работнікаў, пасадах 
кіраўнікоў ці спецыялістаў, праца якіх адпавядае 
напрамку адукацыі кафедры, не менш за 7 гадоў 

Дацэнт Вышэйшая адукацыя, навуковая ступень доктара ці 
кандыдата навук, наяўнасць навуковых прац і 
вынаходстваў, патэнтаў, стаж працы на пасадах 
педагагічных, навуковых работнікаў, пасад 
кіраўнікоў ці спецыялістаў, якія адпавядаюць 
напрамку адукацыйнай дзейнасці кафедры, не 
менш за 5 гадоў.

Беларускі дзяржаўны ўніверсітэт 
аб’яўляе конкурс
на замяшчэнне пасад прафесарска-
выкладчыцкага складу


